
Annotatsiya: Mаqоlada zamonaviy fizika darslarida pedagogika oliy ta’lim 

muassasalarida talabalarning kognitiv faolligi asosida boʻlajak fizika oʻqituvchisining 

mantiqiy fikrlashini rivojlantirish va fizika faniga oid kompetensiyalarni egallashida 

topshiriqlardan foydalanib, ularning intellektual fikrlash qobiliyatlarini rivojlantirish orqali 

ularda evristik ixtirochilik va novatorlikka boʻlgan malaka va koʻnikmalarni 

shakllantirishga alohida e’tibor berilgan.  

Kalit soʻzlar: kognitiv yondashuv, kompetensiya, mantiqiy fikrlash, topshiriq, 

intellektual fikrlash, didaktika, fizika.  

 

Ma’lumki, shaxsga yoʻnaltirilgan ta’lim paradigmasi negizida ta’lim mazmunidagi 

bilimlar, koʻnikma va malakalar, ijodiy faoliyat tajribalari va qadriyatlarni tarkib toptirishda 

faqat oʻquv kurslarining nazariy masalalari bilan emas, balki integrallashgan mazmun, 

fanlararo bogʻlanish, modullar tizimidan foydalanishga oʻtish, oʻqitishning reproduktiv 

metodlari va noan’anaviy texnologiyalari bilan bir qatorda tahsil oluvchilarning ijodiy, 

tanqidiy va mantiqiy fikrlash koʻnikmalarini rivojlantirish imkonini beradigan innovatsion 

va axborot texnologiyalaridan foydalanish hamda ta’lim-tarbiya jarayonining yakuniy 

natijasini nazorat qilish va baholashda bilim, koʻnikma va malakalar paradigmasidan voz 

kechib ta’lim tizimini modernizatsiyalashning istiqbolli yoʻnalishi sifatida qabul qilingan 

kompetensiyalarni nazorat qilish orqali shaxsning rivojlanganlik va tarbiyalanganlik 

darajasini aniqlashni yoʻlga qoʻyish zarurligi kiritilgan.  

Mamlakatimizning oliy ta’lim muassasalarida fizika fanini oʻqitish metodikasi boʻyicha 

bir qator muammolar oʻz yechimini kutmoqda. Bu muammolarning aksariyati, ixtisoslik 

ta’lim yoʻnalishidan berilayotgan bilim, koʻnikma malakalarning talabalar tomonidan 

oʻzlashtirish darajasi bugungi kun talabiga mos emasligi bilan bogʻliq. Binobarin, “Oliy 

ta’lim muassasalarida fizika fanini oʻqitish sifatini oshirish, darsliklar va oʻquv 

qoʻllanmalarini takomillashtirish”, “Ta’lim jarayoniga zamonaviy oʻqitish uslublarini, shu 

jumladan axborot-kommunikatsiya texnologiyalarini keng joriy qilish” kabi ustuvor 

vazifalar boʻyicha anchagina ishlar amalga oshirilmoqda. Hozirgi kunda bu muammolarning 

dolzarbligi yanada oshib, ta’lim sohasida professor oʻqituvchilar hamda talabalar tomonidan 

ta’lim mazmuniga qoʻyiladigan zamonaviy talablar ta’limni innovatsion usullarda yangi 

mazmun bilan toʻldirish zarurligini taqozo etadi.  

Bugungi kunda jahon miqiyosida kognitiv faollik shaxs faoliyatiga xos boʻlgan barcha 

bilimlarni oʻzida mujassamlashtirgan ilm sohasi sifatida yondashilmoqda. Bu esa oʻz 

navbatida boʻlajak oʻqituvchilarni tayyorlash, ularda mantiqiy fikrlash kompetensiyani 

shakllantirishda kognitiv faollikning imkoniyatlaridan samarali foydalanish zaruriyatini 

keltirib chiqarmoqda.  

Kognitiv yondashuv asosida boʻlajak oʻqituvchilarda mantiqiy fikrlash kompetensiyasini 

rivojlantirish mamlakatimizda amalga oshirilayotgan ta’lim islohotlarining maqsadlariga 

mos boʻlib, kognitiv faollikni rivojlantirishda muhim qadam hisoblanadi. Kognitiv 

faollikning yetakchi metodlaridan biri retrospektiv tahlil metodidir. Mazkur metod kognitiv 

yondashuv asosida boʻlajak fizika oʻqituvchilarini tayyorlash sohasidagi koʻplab 

yoʻnalishlar va gʻoyalarni har tomonlama oʻrganib, chuqur tahlil qilish imkonini beradi. 

Talabalarning boʻlajak fizika oʻqituvchisi sifatida kognitiv yondashuv asosida mantiqiy 

fikrlash kompetensiyasini rivojlantirishda nostandart topshiriqlarni qoʻllash uchun didaktik 

xususiyatlar mavjud, bunday xususiyatlar umumiy fizika fanini oʻqitishda masalalar 

yechish, ijodiy loyiha ishlarini bajarish, laboratorya mashgʻulotlariga tayyorgarlik koʻrish 

metodik tizimi nostandart topshiriqlar asosida zaruriy tushunchalarning mohiyatining 

ilmiylik tamoyili orqali tushunamiz.  

Bizning fikrimizcha nostandart topshiriqlar bilan ishlash jarayonida talabalarning fizika, 

matemaktika va tabiiy fanlar ummumiy holda fanlar integratsiyasi asosida ixtisoslik fanga 

boʻlgan qiziqishini ortishi bilan birga ularga kundalik hayotda zaruriy vaziyatlarni bajarish 

jarayonida noodatiy usullar va yechimlar orqali fizika faniga boʻlgan qiziqishlarini kognitiv 

mustaqilligini shakllantirish oʻquvchilarning shaxsiy sifat va fazilatlarini munosabatini oʻz 

ichiga oluvchi mantiqiy fikrlash kompetensiyalarini egallashidir. Masalan:  

Xulosa oʻrnida shuni aytish mumkinki, nostandart topshiriqlar bilan ishlash jarayonida 

talabalarning boʻlajak fizika oʻqituvchisi sifatida fizika, matemaktika va tabiiy fanlar 

ummumiy holda fanlar integratsiyasi asosida fanga boʻlgan qiziqishini ortishi bilan birga 

ularga kundalik hayotda kasbiy zaruriy vaziyatlarni bajarish jarayonida noodatiy usullar va 

yechimlar orqali fizika faniga boʻlgan qiziqishlarini kognitiv yondashuv asosida mantiqiy 

fiklash kompetensiyasini rivojlantirish talabalarning kasbiy sifat va fazilatlarini 

munosabatini oʻz ichiga oluvchi kompetensiyalar egallanadi.  

